
Manco ûn meise n’ëa passôu

Dall’affare da cambiale,

Ch’ecco torna in sce o ballôu

Se presenta l'ûffiziale:

« Cäo Giacobbe, a dîla sccetta

Son chì torna ûn pö in bolletta,

Ho besœugno do to aggiûtto »

« Do mæ aggiûtto? o che piaxei!

Quello che ho, ghe o daggo tutto,

Me secchieìva de no puei!

» Quanto o l[']è sciâ no se gëne »

« Me bastiæ ûn miggiâ de scûi » 

« Solo mille? molto bene

So che son ciû che segûi »

« L'interesse? » — « O plateale »

« Damme sûbito a cambiale

Perchè a posse sottoscrive »

« A cambiale? de papë?

Pâi de no, lì sciâ no a scrîve,

No son ciû coscì messë!

» Chi gh[']e ûn pesso de fûgassa

Che da træta a pœu servî

Benchè a n'aggie corso in ciassa,

A pœu aveilo fra de noî »

« Da fûgassa pe cambiale?

